
ঘোষা ৭৯৫]
৮৪৭
কাকূতি




কাকূতি






কিমতে ভকতি কৰিবো তোমাত হৰি এ

মঞি মূঢ়-মতি নজানো তাৰ উপায় ৰাম ৰাম।

মহাবলৱন্ত দুৰ্ব্বাসনা ঘোৰ হৰি এ

আমাৰ মনক তেজিয়া দূৰ নযায় ৰাম ৰাম।৷ ৭৯০

তোমাৰ মায়ায়ে মন মুহি আছে হৰি এ

অজ্ঞান-আন্ধাৰে পৰিয়া পাৰ নপাঞ ৰাম ৰাম।

অভয় চৰণে শৰণ পশিলো হৰি এ

তুৱা গুণ-নাম-ভকতি-প্ৰদীপ চাঞো ৰাম ৰাম॥ ৭৯১

ভকতি মিনতি প্ৰণতি নজানো হৰি এ

মোত পৰে জ্ঞান-শূন্য হীন-মতি নাই ৰাম ৰাম।

তুমি প্ৰভু কৃপা-ৰসেৰ সাগৰ হৰি এ

দিয়ো মোক তুৱা পদ-ছায়াতলে ঠাই ৰাম ৰাম॥৭৯২

হৰি এ কৰুণাসিন্ধু  জীৱন-বন্ধু

 গতি মতি তুমি নাৰায়ণ।

তুৱা গুণ-নাম ভকতৰ মহাধন॥ ৭৯৩

পতিত বুলিয়া মোকে হৰি হৰি ও ৰাম

তেজিতে নপাৰা নাৰায়ণ।

পৰম কৰুণা-গুণে হৰি হৰি ও ৰাম

নাম ধৰিছা পতিত-পাৱন।৷ ৭৯৪

দায়াৰ ঠাকুৰ হুয়া  দায়া কেনে নকৰয়।

বাম-কৃষ্ণ নাৰায়ণ দীন দায়াময়॥ ৭৯৫

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

